
montâ pye hô tyè no din lè patchi dou Molejon; t'a dèpa-
châ lè montanyè lè pye hôte, t'i monta din la yê, bin tan
hô ke t'i, ora, ou paradi nêrmi lè j'andzè, avui le Bon

Dyu è Cha Chinta Dona hi t'a tan bin chèrvi tota ta ya.
La chochyètâ di patêjan fribordzê dè Vevè, "Le Botyè a
Tobi" tè di: "Adyu", ou, pyethou "A révère". Du Lé-Hô,
prêye po ti hou ke chon onko ché-bâ è k'atindon le momin
dè tè chuêdre.

R. Chudan.

*#*#?*
Chayête anuèle

dou Botyè a Tobi
Vevè

#*»?**#*
Apri avi rôda bin kotyè kou è, chin, ti lè j'an, din lè
tyinton vejin è, mimamin, din le Jura franche è in Cha-
vouê, irè nouthron dèvê dè fére on yâdzo na chayête din
nouthron tyinton.
No chin don modâ a 8 àrè du la Pyèthe dou Martchi a Vevè.
Avui on kàr de la Méjon Crottaz dè Bussigny, no chin monta

tantyè a Tsathi-d'É pê la route di Mosses. Dèdzounon
ou "Tsalè". Apri chin no londzin le Chrhetô (Simmenthal)
por arouvâ dèvan Boltige yô no prinnyin la route in zigzag

tantyè ou kol dè Balavouêrda. No j1arouvin a Tsêrmê
yô l'apèrô no j'è ofê pê la chochyètâ. Du inke no pachin
a Buio è no no j'infatin din la dirèkchyon dou Molejon.
No no j'arithin a la "cabane dou ski-club de La Toua."
uun'èkipe dè koujenêrè è koujenê no j'atindan avui on
goutâ dè gala. Lè pare è lè trâbyè iran garnyè dè hyà
è on chon dè bènichon no j'arouvâvè ou nâ.
Le tin ire inpoutenâ, l'a pyu di bon momin a la vêcha
ma le dzouyo irè din le kà dè tsakon.
Mujika, danthe, tsan a fére a byèvachi ti lè ténor de
la Scala dè Milan, le tin dè rèmodâ irè pachâ du li-avi
grantin kan le kàr la pu rintrâ ha tropa dè minbro ti
pye intrètsantâ lè j'on tyè lè j'ôtro.

R. Chudan

